ویڈیو مسودہ: کرایہ داری: مرمتّیں
عنوان: کرایہ داری: مرمتّیں
طوالت: 1:02 منٹ 
تفصیل (Description): ایک شخص ایک ایسے کمرے میں ہے جس میں ایک کھڑکی ہے ، وہ دیوارمیں ایک دراڑ کو دیکھ رہا ہے ۔ 
پس پردہ آواز (Voiceover) :کبھی کبھی گھر کے اندر کچھ ٹوٹ پھوٹ ہوجاتی ہے اس کی مرمت کروانا آپکے ذمے ہوگا ۔
تفصیل (Description): وہ آدمی اپنی جیب سے موبائل فون نکالتا ہے اور مالک مکان سے بات کرتا ہے ۔
پس پردہ آواز (Voiceover) :اگرآپکا ‍قصورنہ ہو تو مرمت کے تمام اخراجات مالک مکان کے ذمے ہونگے ۔
تفصیل (Description): وہ شخص ایسے کمرے میں ہے جہاں کھڑکی کے پاس ایک سیڑھی رکھی ہے ۔ کھڑکی میں ایک دراڑ ہے ۔ وہ شخص ایک کاریگر کو پیسے دیکر کھڑکی کی مرمت کرواتا ہے ۔
پس پردہ آواز (Voiceover) :اگرنقصان آپکی وجہ سے ہوا ہو تو مرمت کی ادائیگی آپکو کرنا ہوگی ۔
تفصیل (Description): باورچی خانے کے سنک کے نیچے والا پائپ پھٹ گیا ہے اور بہت پانی جمع ہے. اس کے بعد آپ اسی پائپ میں صرف ایک چھوٹا سا شگاف اور پانی کی چند بوندوں کو دیکھتے ہیں ۔
پس پردہ آواز (Voiceover) :مرمت فوری طور پر ہوسکتی ہے یا عام ہوسکتی ہے ۔
تفصیل (Description): وہ شخص باورچی خانے میں ہے اور ڈش واشر کو دیکھ رہا ہے جس میں سے پانی بہہ کر فرش پر پھیل رہا ہے ۔
پس پردہ آواز (Voiceover) :عام مرمت اہم ہیں لیکن فوری طور پر درستگی کی ضرورت نہیں ہوتی، مثال کے طورپر ڈش واشر کی مرمت ۔
تفصیل (Description): ہم دو ہاتھوں کوایک کی بورڈ پر ٹائپ کرتے ہوئے دیکھتے ہیں ۔ اور ایک ای میل جو وہ شخص اپنے مالک مکان کو بھیجتا ہے جسمیں وہ جلد از جلد ڈش واشرکی مرمت کیلئے کہتا ہے ۔ ہم ایک کیلینڈر دیکھتے ہیں جس میں فروری کے مہینے میں 14 دن کاٹ دئے گئے ہیں ۔
پس پردہ آواز (Voiceover) :اگر یہ عام قسم کی مرمت ہے تو آپکو تحریری طور پر مالک مکان یا ریئل اسٹیٹ ایجنٹ سے رابطہ کرنا چاہئے ۔ مالک مکان کومرمت کروانے کیلئے 14 روزکا عرصہ ملتا ہے ۔
تفصیل (Description): وہ شخص اپنے باورچی خانے میں کھڑا ہے اس کے دونوں ہاتھوں میں ایک ایک بالٹی ہے جن میں وہ چھت سے ٹپکتے ہوئے پانی کو لینے کی کوشش کر رہا ہے ۔
پس پردہ آواز (Voiceover) :فوری مرمت فوری طور پرکروانی چاہئے ۔ مثال کے طور پر گیس کا لیک ہونا یا چھت کا ٹپکنا ۔
تفصیل (Description): جب وہ شخص بالٹیوں میں پانی لے رہا ہوتا ہے تب وہ پھسل جاتا ہے اورباورچی خانے کے فرش پرگرجاتا ہے ۔
پس پردہ آواز (Voiceover) :اسکی وجہ یہ ہے کہ ان سے گھرغیرمحفوظ اور رہنا مشکل ہوسکتا ہے ۔
تفصیل (Description): وہ شخص اپنے موبائل فون پر ہے ، اپنے مالک مکان سے بات کرنا جاہتا ہے لیکن مالک مکان گھر پر نہیں ہے ۔
پس پردہ آواز (Voiceover) :اگرآپ کسی فوری مرمت کے بارے میں مالک مالک یا ریئل اسٹیٹ ایجنٹ کو بتائیں تو، انہیں فوری طور پر قدم اٹھانا ہوگا ۔ 
تفصیل (Description): ہم وہ ہاتھ دیکھ رہے ہیں جو موبائل پکڑے ہوئے ہیں ، پھر ٹیلیفون پر ایک پیغام کہ ٹپکتی چھت کی مرمت کیلئے وہ شخص 1800 ڈالر ادا کرتا ہے ۔ پھر وہ شخص 1800 ڈالر کی رسید مالک مکان کو بھیجتا ہے ۔
پس پردہ آواز (Voiceover) :اگروہ کچھ نہ کریں توآپ 1800 ڈالرتک خرچ کرکے مرمت کرواسکتے ہیں اوراسکی رسید مالک مکان یا ایجنٹ کو بھیج سکتے ہیں ۔ 
پس پردہ آواز (Voiceover) :ان کے پاس آپکوواپس ادا کرنے کیلئے 14 دن ہوتے ہیں ۔
تفصیل (Description): ہم دیکھتے ہیں Consumer Affairs Victoria کا لوگو، consumer.vic.gov.au کی ویب سائٹ کی تفصیل اور فون نمبر 81 81 55 1300 
